Goeiemiddag, kollegas
Vakature: Kerkbode-redakteur

Sien asseblief aangeheg ’n advertensie vir die vakature: Kerkbode-redakteur, soos vandag ontvang vanaf dr Pieter Fourie by Bybel-Media.

Baie dankie vir julle dringende aandag om hierdie inligting na goeddunke verder bekend te maak.  Let asseblief op die sluitingsdatum van 13 Mei om 16:00.

Vriendelike groete 
  
Marieta Mundell 
Kantoorbestuurder 
  
Sentrum vir Kommunikasie 
Privaatsak X8, Bellville, 7535 
Tel: 021 957-7195 
Faks: 021 957-7197 
kommunikasie@kaapkerk.co.za 
---------------------------------------------------------  
Sekere terme, voorwaardes en vrywarings geld vir hierdie e-pos. Klik hier.
Vakature: Kerkbode-redakteur
Tydskriftemaatskappy, ’n divisie van Bybel-Media, wag aansoeke in vir die pos van Redakteur: Kerkbode, amptelike koerant van die NG Kerk.  Dit is ’n voltydse betrekking wat op Wellington setel.  Tyd kan wel gedeel word met Bybel-Media (bv boekeredakteur) en verwante kommunikasiefunksies vir die Algemene Sinode.
Die posbekleër sal

Oor deeglike en bewese joernalistieke en taal- en skryfvaardighede beskik, ten einde die werk saam met die redaksie te kan doen, naamlik om:
· die koerant ’n spieël van en vir die kerk se lidmate te laat wees

· die kerk met amptelike standpunte (in noue samewerking met die algemene sekretaris van die Algemene Sinode), inligting, debatte/gesprekke en verhale van mense te bedien

· elke uitgawe te beplan

· artikels (oa hoofartikels) te skryf
· skrywers en kopie te reël

· kopie te redigeer

· bladproewe te proeflees.

Die posbekleër moet

· teologies vaardig wees, asook ingelig oor die ekonomie, politiek, maatskaplike sake, ensovoorts
· die kerk verstaan en met die verskillende vertakkings/denkrigtings binne die kerk op ’n wyse kan werk dat hulle voel hulle hoort bymekaar 

· oor goeie kennis en begrip van die kerklike strukture en prosedures beskik, en lojaal daarteenoor wees
· kreatief wees en innoverend kan dink

· ’n ekumeniese bewussyn hê

· ’n aktiewe plan hê om die koerant nasionaal aanvaarbaar en verteenwoordigend te maak

· ’n goeie spanspeler wees met uitstekende menseverhoudings en redaksionele bestuur

· bereid wees om ontbrekende vaardighede te bekom deur formele opleiding, byvoorbeeld ’n kortkursus in InDesign
· bereid wees om persoonlikheidsevaluering en ’n vaardigheidstoets gedurende die keuringsproses te ondergaan.

Die posbekleër hoef nie noodwendig ’n gelegitimeerde van die kerk te wees nie, en moet verkieslik nie later nie as 1 Julie 2009 diens aanvaar.

Rig aansoeke, tesame met ’n bondige CV en dekkingsbrief waarin u aantoon hoe u aan die bostaande vereistes voldoen, nie later nie as 16:00 op 13 Mei 2009 in elektroniese formaat per e-pos aan: pieter@bmedia.co.za.  Navrae kan per e-pos gerig word aan alvr@bmedia.co.za.
